
GOUVÈNÈ CUOMO ANONSE INISYATIV TOUPATOU NAN ETA A POU ELIMINE CHOFÈ KAP FÈ EKSÈ VITÈS 

 

New York State Police ap Entansifye Efò li Pandan “Speed Week/Semèn Vitès” la 

 

Gouvènè Andrew M. Cuomo te anonse jodi a yon inisyativ aplikasyon lalwa New York State Police kap 

dire tout yon semèn eki pral sible chofè agresif kap fè twòp vitès nan tout eta a.. Kanpay “Semèn Vitès” 

la ap fèt soti 10 out rive 17 out epi koyenside ak NASCAR Sprint Cup ak Nationwide Series yo nan 

Watkins Glen International Raceway. 

 

“Wikenn sa, nou kontan anpil pou n òganize NASCAR Sprint Cup ak Nationwide Series yo nan The Glen, 

men tou n ap itilize okazyon sa pou n raple Nouyòkè, andeyò  pis kous la, eksè vitès pap tolere nan eta 

a,” te deklare Gouvènè Cuomo. “Eksè Vitès se premye kòz lanmò sou wout nou yo chak ane, epi se yon 

aktivite danjere ki menase vi tout moun. Apati jounen jodi a, State Police la pral ogmante aplikasyon 

lalwa pou mete fren sou chofè ki iyore lalwa ak limit vitès. Kidonk, ralanti epi kondi ak pridans oubyen y 

ap retire w sou wout la.” 

 

Objektif kanpay sa, ak aplikasyon lalwa pandan tout ane a, se diminye aksidan ki fèt akòz vitès, epi 

ogmante sekirite pou kondiktè ak pasaje kap vwayaje sou wout New York. Eksè vitès tout kategori veyikil 

ap fè, ak tou lòt enfraksyon sikilasyon, pral pini ak severite pandan tout wikenn lan anplis aplikasyon 

lalwa nòmal pandan tout ane a. 

 

Apeprè yon tyè nan tout aksidan mòtèl ki fèt chak ane yo se konsekans eksè vitès. Twoupè pral tou 

siveye chofè distrè oubyen ki pa gen tout fakilte yo, moun ki nan machin eki pa mete senti sekrite, ak 

chofè kap vyole lwa “Move Over Law” a. 

 

“Anpil nan lanmò ak blesi sou otowout nou yo te ka evite si chofè respekte vitès limit ak lòt regleman 

wout la,” te deklare Sipè Entandan New York State Police, Joseph A. D’Amico. “New York State Police 

gen volonte pou l aplike lalwa sou otowout New York, men nou bezwen èd piblik la tou.  Lè n respekte 

regleman sa yo, nou kapab garanti vwayaj san danje epi san aksidan pou ou ak fanmi w.” 

 



 

Haitian Creole 

Chofè mèt tann pou yo wè plis twoupè sou prensipal otowout pandan deplwaman sa. Machin patwouy 

banalize pral mobilize deyò a tou. 

 

Medya ki ta renmen ekri yon atik sou kanpay aplikasyon lalwa sa ka kontakte Troop PIO ki nonmen an 

pou fè aranjman pou yon entèvyou oubyen pou akonpaye lapolis nan patwouy yo. 

